
Shri Mallari Kavacham

ಶ್ರೀಮಲ್ಲಾರಿಕವಚಂ

ಮಲ್ಹಾರಿಕವಚಂ
ಶ್ರೀಗಣೇಶಾಯ ನಮಃ .
ಅಸ್ಯ ಶ್ರೀಮಲ್ಲಾರಿಕವಚಮಂತ್ರಸ್ಯ ಸ್ಕಂದಋಷಿಃ .
ಅನುಷ್ಠುಪ್ಛಂದಃ . ಶ್ರೀಮಲ್ಲಾರಿದೇವತಾ .

ಶ್ರೀಮಲ್ಲಾರಿಕವಚಜಪೇ ವಿನಿಯೋಗಃ ..
ಅಥ ಧ್ಯಾನಂ .

ಧ್ಯಾಯೇನ್ಮಲ್ಲಾರಿದೇವಂ ಕನಕಗಿರೀನಿಭಂ ಮ್ಹಾಲಸಾಭೂಷಿತಾಂಕಂ
ಶ್ವೇತಾಶ್ವಂ ಖಡ್ಗಹಸ್ತಂ ವಿಬುಧಬುಧಗಣೈಸ್ಸೇವ್ಯಮಾನಂ ಕೃತಾರ್ಥೇ .

ಯುಕ್ತಾಂಘ್ರಿ ದೈತ್ಯಮೂರ್ಘ್ನೀ ಡಮರುವಿಲಸಿತಂ ನೈಶಚೂರ್ಣಾಭಿರಾಮಂ
ನಿತ್ಯಂಭಕ್ತೇಷು ತುಷ್ಟಂ ಶ್ವಗಣಪರಿವೃತಂ ನಿತ್ಯಮೋಂಕಾರರೂಪಂ ..

ಅಥ ಕವಚಂ .

ಸನತ್ಕುಮಾರ ಉವಾಚ .

ಮುನೀನಾಂ ಸಪ್ತಕೋಟೀನಾಂ ವರದಂ ಭಕ್ತವತ್ಸಲಂ .

ದುಷ್ಟಮರ್ದನದೇವೇಶಂ ವಂದೇಽಹಂ ಮ್ಹಾಲಸಾಪತಿಂ .. 1..

ಅನುಗ್ರಹಾಯ ದೇವಾನಾಂ ಮಣಿರತ್ನಗಿರೀ ಸ್ಥಿತಂ .

ಪ್ರಸನ್ನವದನಂ ನಿತ್ಯಂ ವಂದೇಽಹಂ ಮಲ್ಲವೈರಿಣಂ .. 2..

ಸರ್ವದೇವಮಯಂ ಶಾಂತಂ ಕೌಮಾರಂ ಕರುಣಾಕರಂ .

ಆದಿರುದ್ರಂ ಮಹಾರುದ್ರಂ ವಂದೇಽಹಂ ಸಾತ್ವಿಕಪ್ರಿಯಂ .. 3..

ಭುಕ್ತಿಮುಕ್ತಿಪ್ರದಂ ದೇವಂ ಸರ್ವಾಭರಣಭೂಷಿತಂ .

ಕೋಟಿಸೂರ್ಯಪ್ರತೀಕಾಶಂ ವಂದೇಽಹಮಸುರಾಂತಕಂ .. 4..

ಆದಿದೇವಂ ಮಹಾದೇವಂ ಮಲ್ಲಾರಿಪರಮೇಶ್ವರಂ .

ವೀರಸತ್ತ್ವಂ ವಿರೂಪಾಕ್ಷಂ ವಂದೇಽಹಂ ಭಕ್ತವತ್ಸಲಂ .. 5..

ಭೋಗರೂಪಪರಂಜ್ಯೋತಿಃ ಶಿರೋಮಾಲಾವಿಭೂಷಿತಂ .

ತ್ರಿಶೂಲಾದಿಧರಂ ದೇವಂ ವಂದೇಽಹಂ ಲೋಕರಕ್ಷಕಂ .. 6..

ಇದಂ ಪಠತಿಯೋ ಭಕ್ತ್ಯಾ ಮಲ್ಲಾರಿಪ್ರೀತಿಕಾರಕಂ .

ಭಕ್ತಾನಾಂ ವರದಂ ನಿತ್ಯಂ ಪ್ರಣತೋಽಸ್ಮಿ ಮಹೇಶ್ವರಂ .. 7..

ಶ್ರೀಮಲ್ಲಾರಿಕವಚಂ

ಫಲಶ್ರುತಿಃ -
ವನೇ ರಣೇ ಮಹಾದುರ್ಗೇ ರಾಜಚೋರಭಯೋಽಪ್ಲುತೇ .

ಶಾಕಿನೀಡಾಕಿನೀಭೂತಪಿಶಾಚೋರಗರಾಕ್ಷಸಾಃ .
ಗ್ರಹಪೀಡಾಸು ರೋಗೇಷು ವಿಷಸರ್ಪಭಯೇಷು ಚ .. 8..

ಸದಾ ಮಲ್ಲಾರಿಮಲ್ಲಾರಿಮಲ್ಲಾರಿರಿತಿ ಕೀರ್ತನಂ .

ಸಪ್ತಜನ್ಮಕೃತಂ ಪಾಪಂ ತತ್ಕ್ಷಣಾದೇವ ನಶ್ಯತಿ .. 9..

ತ್ರಿಕಾಲೇ ತು ಪಠೇನ್ನಿತ್ಯಂ ವಿಷ್ಣುಲೋಕಂ ಸ ಗಚ್ಛತೀ .

ದೇಹಾಂತೇ ತು ತಂ ಪ್ರಾಪ್ನೋತೀ ಸರ್ವಲೋಕೇ ಮಹೀಯತೇ .. 10..

ಇತಿ ಶ್ರೀಬ್ರಹ್ಮಾಂಡಪುರಾಣೇ ಕ್ಷೇತ್ರಖಂಡೇ ಮಲ್ಲಾರಿಮಾಹಾತ್ಮ್ಯೇ
ಶ್ರೀಮಲ್ಹಾರಿಕವಚಂ ಸಂಪೂರ್ಣಂ .

